
Suppliment tal-Gazzetta tal-Gvern ta’ Malta, Nru. 15,042, 28 ta’ Ottubru, 1988
Tagsima B

A.L.81ta’1-1988
ATT TA’ L-1988 DWAR L-EDUKAZZJONI
(ATT NRU. XXIV TA* L-1988)

Regolamenti ta’ 1-1988 dwar Kodici ta” Etika ghall-Ghalliema

BIS-SAHHA tas-setghat moghtija bl-artikolu 45 ta’ I-Att ta’ 1-1988
dwar lI-Edukazzjoni, il-Ministru ta’ I-Edukazzjoni ghamel dawn ir-rego-
lamenti li gejjin:—

1. Dawn ir-regolamenti jistghu jissejhu Regolamenti ta’ [-1988 Titolu fil-qosor
dwar Kodiéi ta’ Etika ghall-Ghalliema u ghandhom jidhlu fis-sehh fit-8 v bidu fis-schh.
ta’ Novembru, 1988,

2. Il-Kodiéi ta’ Etika i ghandu japplika ghall-ghalliema kif pre- Kodici ta’

vist fl-artikolu 11 ta’ I-Att dwar 1-Edukazzjoni, 1988 ghandu jkun dak etika.
imdahhal fl-Iskeda li tinsab ma’ dawn ir-Regolamenti.

SKEDA
KODICI TA" ETIKA
1. Ir-Responsabilitajiet ta’ l-Ghalliem lejn I-Istudenti fdati Pidejh:
1.1. L-Ghalliem ghandu jgis fuq kollox il-gid ta’ l-istudent.

1.2 Fix-xoghol professjonali tieghu l-ghalliem ghandu jimmira l-isforzi tieghu
biex ighin lill-istudent fl-izvilupp tal-persuna tieghu inkluza l-hila ghax-xoghol.

1.3 L-Ghalliem ghandu jsahhah fl-istudenti tieghu sens ta" onesti, integrita u ris-
pett lejn haddiehor u ma ghandu jaghmel xejn bl-ordnijiet li jaghti u bil-mod kif jimxi,
biex ibaxxi dawn il-kwalitajiet.

1.4 L-Ghalliem ghandu jkun gust u ghandu jidher li ged jaghmel il-gustizzja.

1.5 L-Ghalliem ghandu juza l-awtorita tieghu skond il-ligi ta’ pajjizna u skond I-
ideat l-iktar zviluppati tal-bZzonnijiet u d-drittijiet ta’ l-istudent.

1.6 L-Ghalliem ghandu jaghraf li kull student huwa persuna u li l-istudenti jista’
jkollhom htigijiet differenti biex ikunu jistghu jimxu 'l quddiem fl-edukazzjoni.

1.7 L-Ghalliem ghandu jaghraf id-dmir li jghin lill-istudenti kollha fdati f'idejh
biex jizviluppaw it-talenti taghhom bl-iktar mod xieraq u kemm jista’ jkun possibbli.

1.8 L-Ghalliem ghandu jaghraf li ghandu jahdem mal-genituri ghall-gid ta’ 1-is-
tudenti l-aktar billi jikkonsulta u jinvolvi I-genituri kull meta jkun mehtieg.

1.9 L-Ghalliem ghandu jaghmel kull ma jista’ biex ihares l-istudenti minn dak
kollu i hu ta’ hsara ghat-taghlim jew ghas-sahha jew dak li jkun ta’ periklu ghalihom.

1.10  L-Ghalliem ma ghandux jimbarazza jew jumilja l-istudenti tieghu, apposta.

1.11 L-Ghalliem ma ghandux juza r-relazzjonijiet professjonali ma’ l-istudenti.
ghall-vantagg personali tieghu.

1.12 L-Ghalliem ma ghandux jaghti taghrif, dwar l-istudenti tieghu, li huwa jkun
kiseb matul il-kors tas-servizz professjonali tieghu jekk dak it-taghrif ma jkunx mitlub
espressament ghal skop professjonali jew skond il-ligi.

2. Ir-Responsabilitajiet ta’ l-Ghalliem lejn Shabu u lejn il-Professjoni ta’ Ghalliem

2.1 L-Ghalliem ghandu jirrispetta l-livell professjonali u |-fehmiet ta” shabu u
maghhom izomm relazzjonijiet tajba b'livell gholi ta’ etiquette professjonali.

2.2 L-Ghalliem ghandu jkun lest li jghin b’kull mod lill-ghalliema inqas anzjani
minnu u lil dawk li jkunu ghadhom qed jitharrgu.

2.3 L-Ghalliem ghandu jaccetta l-awtorita ta’ kollegi professjonali anzjani ghalih
waqt li jzomm id-dritt li jesprimi l-opinjoni professjonali tieghu.

2.4 L-Ghalliem ghandu jaghraf id-dmir li jmexxi 'l quddiem il-kawza ta’ I-
edukazzjoni u b’hekk il-kawza tal-professjoni tat-taghlim.

2.5 L-Ghalliem ghandu jaghraf id-dmir li jtejjeb b’kull mod possibbli l-effettivita
tieghu bhala ghalliem.

2.6 L-Ghalliem ghandu jaghraf li huwa responsabbli ghall-azzjonijiet u I-gudizzji
tieghu u jkun lest li jaffronta I-konsegwenzi taghhom.

2.7 L-Ghalliem ghandu jaghraf id-dmir hi juri sens ta’ responsabbilta, inizjattiva
individwali u integrita fit-taghlim tieghu u fazzjonijiet professjonali ohra skond il-
kodici tal-professjoni.

2.8 L-Ghalliem m’'ghandux jaghmel intenzjonalment stqarrijiet foloz li jkollhom
x'jagsmu mal-hila u I-kwalifiki ta’ xi kandidat li japplika ghal xi kariga.

2.9 L-Ghalliem m’ghandux jaccetta flus, rigali jew favuri li jistghu jolgtu hazin
jew jidhru li ged jinfluwenzaw id-decizjonijiet jew l-azzjonijiet professjonali tieghu.

2.10 L-Ghalliem m’ghandux jipprova jinfluwenza lill-Ministru, hd-Dipartiment
ta” I-Edukazzjoni jew lil xi Bord Edukattiv dwar hwejjeg li jolgtu |-ghalliema sakemm
dan ma jkunx espressament mitlub mill-Ministru, mid-Dipartiment jew minn Bord
Edukattiv fil-kariga ufficjali tieghu.

2.11 Mhux agir korrett Ii kollega professjonali anzjan, ikun min ikun, jew xi
ghalliem, ji¢éensura ghalliema ohra jew jikkritika xogholhom quddiem l-istudenti w/jew
quddiem il-pubbliku generali.

2.12 Ma jkunx agir korrett li permezz ta’ stqarrija pubblika ghalliem jaghti fama
hazina lill-professjoni, lill-iskola tieghu jew lid-Dipartiment.

2.13 L-Ghalliem ghandu japprezza li, filwaqt li bhala persuna professjonali
ghandu jiehu r-responsabbilta ghall-azzjonijiet tieghu, huwa ghandu d-dmir li jobdi I-
istruzzjonijiet ragjonevoli moghtija minn kollegi professjonali anzjani. Huwa ghandu d-
dritt jipprotesta kontra struzzjonijiet moghtija.

2.14 Kollegi professjonali anzjani ghandhom jaghtu lill-ghalliem l-appogg u I-
ghajnuna kollha li jistghu biex ix-xoghol tieghu jkun effettiv. Huma ghandhom
jikkonsultawh u jgharrfuh dwar hwejjeg li jolgtu x-xoghol tieghu u ghandhom igibu
ruhhom mieghu b’gustizzja u dinjitda — u dan mhux biss meta dan ikun mehtieg ghall-
interess ta’ l-istudenti jew kollegi ohra, imma wkoll biex tintlahaq effi¢jenza akbar kif
ukoll livell agwa ta’ etika professjonali.

3. Ir-Responsabilita ta’ I-Ghalliem lejn il-Genituri ta’ l-Istudenti u lejn il-Komunita

3.1 L-Ghalliem ghandu jirrikonoxxi d-dritt tal-genituri li jikkonsultawh dwar il-
progress jew il-gid ta’ l-istudenti bil-mod u l-ordni stabbiliti. L-ghalliem ghandu jaghraf
id-dritt tal-genituri li jkunu kkonsultati 'dak kollu li ghandu x'jagsam ma’ l-izvilupp
gejjieni ta’ wliedhom.

3.2 L-Ghalliem m’ghandu jaghmel xejn li jnaqqas l-awtorita legali tal-genituri
imma ghandu jkun lest biex jaghti pariri li skond l-opinjoni professjonali tieghu huma fl-
ahjar interess ta’ l-istudenti.

3.3 L-Ghalliem ghandu jaghmel kull sforz biex ihajjar il-genituri jiehdu interess
b'mod attiv fl-edukazzjoni u I-gid ta’ wliedhom.

3.4 L-Ghalliem ghandu jgib ruhu u jimxi fis-so¢jeta b'mod li jkabbar il-prestigju
tal-professjoni.



